
1.. ތައާރަފު 
ދިވެހިރާއްޖެއަކީ މޫސުމީ ބަދަލުތަކަށް ނާޒުކު، ޖަޒީރާ ގައުމެކެވެ. މިހެންކަމުން، ދިވެހިރާއްޖެވަނީ ރަށްގިރުމާއި ކަނޑުގެ ލޮނުގަނޑު އުފުލުންފަދަ ކާރިސީ ހިރާސްތަކަށް އަބަދުމެ
ހުށަހެޅިފައެވެ. މިފަދަ ކާރިސާތަކުން ސަލާމަތްވުމަށް އެންމެ މުހިންމު ގުދުރަތީ ނިޒާމަކީ ރަށްތަަކުގައިވާ ގަސްގަހާގެއްސެވެ. ރުއްގަހާއި މިނޫންވެސް ބިމުގައި  ހެދޭ ތަފާތު އެކި

ގަސްގަހާގެހީގެ ބާވަތްތަކުން ގުދުރަތީ ސިންދަފާތު މުއްސަނދިވުމުގެ އިތުރަށް، މި ގަސްގަހާގެހި ރަށްގިރުން ފަދަ ކަންކަމުން ރައްކާތެރިވުމުގައި މުހިންމު ދައުރެއް އަދާކުރެއެވެ
(MEE, 2015). ިގަސްގަހާގެހި އާލާކޮށް ބެލެހެއްޓުމުގެ މުހިންމުކަން އިންތިހާއަށް ބޮޑުނަމަވެސް، މި ވަސީލަތް ނަހަމަގޮތުގައި ބޭނުންކުރުމަށްް އެއްވެސް ހުރަހެއްނެތެވެ. މ

ފަހަކަށް އައިސް ފަތުރުވެރިކަމުގެ ބޭނުމަށް ބިން ހިއްކާ ރަށްތަކުގައި ރުއްގަސް އިންދުމަށް  އޮންނަ ބޭނުން ބޮޑުވެ ރުށްގަހަށް އޮތް ޑިމާންޑް ވަނީ އިތުރުވެފައެވެ. މިއާ ވިދިގެން
.ރިސޯޓުތަކަށް ގެންދިއުމަށް ފަޅުރަށްތަކުން ގިނަ އަދަދަކަށް ރުއްގަސް ނަގަމުން ދެއެވެ. މިކަރުދާހުގައި ބަލާލާނީ ލ. މެންދޫގައި ހިންގާފައިވާ ތިމާވެށީގެ ޖަރީމާއަށެވެ




2. ރަށް އޮތް ސަރަހައްދު 
މެންދޫއަކީ ލ. ހިތަދޫއާއި ލ. ކުނަހަންދޫ ކައިރީގައި )ފިގަރ 1 ގައި ދައްކާފައިވާ ފަދައިން(  އޮންނަ ފަޅުރަށެކެވެ. 2012 އިން 2017 އަށް މިރަށްވަނީ، ޒިރާއީ

)agricultural( ބޭނުންތަކަށް، ސަދާން  ފާމާސް ކޯޕަރޭޓިވްއަށް ކުއްޔަށް ދޫކޮށްފައެވެ. މިނިސްޓްރީ އޮފް ފިޝަރީޒް އެންޑް އެގްރިކަލްޗަރުގެ ހުއްދައާއެކު، 5 ޖޫން 2017 ގައި
މެންދޫ ވަނީ ސ. މަރަދޫ ހަސަން އާދިލްއަށް ކުއްޔަށް ދޫކޮށްފައެވެ. 









ލ. މެންދޫއިން ގަސްގަހާގެހި އުފުރައި ނެގުން

ފިގަރ 1. ލ. މެންދޫގެ ސަރަހައްދު 
މަސްދަރު: ގޫގުލް އާތު 



3. މައްސަލަ އަދި އެންވަޔަރަންމަންޓަލް ޕްރޮޓެކްޝަން އެޖެންސީގެ ރައްދު



2019 ވަނަ އަހަރުގެ މާރިޗު މަހު، މެންދޫއިން ހެދިބޮޑުވެފައިވާ ރުއްގަސް މުލުން އުފުރާ ނަގަމުންދާކަމުގެ މައުލޫމާތާއެކު، އެރަށުން ބޭރުކުރުމަށް ބާޖުތައި ފުރެންދެން އަރުވާފައި ހުރި
ގަސްތަކުގެ ފޮޓޯ މީޑިއާތަކުންވަނީ އާންމުކޮށްފައެވެ. މިކަމުގެ ކަންބޮޑުވުން އިތުރުވެ، މެންދޫއިން ގަސްތައް ނަގާފައިވަނީ ގަވާއިދާއި އެއްްގޮތަށްތޯ އާންމުން ސުވާލުއުފެއްދިއެވެ.
ސަބަބަކީ މީގެ ކުރިންވެސް ގަވާއިދާއި  ހިލާފަށް ރުށްގަސް ނެގުމުގެ ހާދިސާތައް ހިންގާފައިވާތީއެވެ )Waseem, 2019(. ތިމާވެށި ރައްކާތެރިކުރުމަށް އެކަށައަޅާފައިވާ
އެސެސްމަންޓް ގާނޫނުތަކާއި ތިމާވެށި ރައްކާތެރިކޮށް ދެމެހެއްޓުމާބެހޭ ގާނޫނަށް އަމަލުކުރޭތޯ ބެލުމަކީ އެންވަޔަރަންމަންޓަލް ޕްރޮޓެކްޝަން އެޖެންސީ )މީގެފަހުން އީީޕީއޭ( ގެެ
ޒިންމާއެކެވެ )MEE, 2013(. މި މައްސަލައާ ގުޅޭ އާންމުންގެ ކަންބޮޑުވުންތަކުގެ ޖަވާބުގައި އީޕީއޭއިން ބުނެފައިވަނީ ގަސްތައް ނަގާފައިވަނީ ރަށް ކުއްޔަށް ނަގާފައިވާ ފަރާތުން
އެދިގެން ހެދި އެންވަޔަރަންމަންޓަލް އިމްޕެކްޓް އެސެސްމަންޓުން )މީގެފަހުން އެސެސްމަންޓު( ހުއްދަ ދީގެންނެވެ. އަދި މިކަމާއި ގުޅިގެން ސައްހަކަން ކަށަވަރު ނުވާ މައުލޫމާތު

)EPA, 2019( ެެނުފެތުރުމަށް އާންމުންނާއި މީޑިއާގެ ކިބައިން އީޕީއޭއިން އެދުނެވ



ރަށް ކުއްޔަށް ދީފައިވަނީ ޒިރާއީ ބޭނުންތަކަށް ކަމުގައިވާތީވެ، ހަދަންޖެހޭ އެސެސްމަންޓު ވަނީ ހަދާފައެވެ. މި އެސެސްމެންޓުން، ޒިރާއީ މަސައްކަތަށް ބިން ހުސްކުރުމަށާއި ބޭނުންވާ
އިމާރާތްތައް އެޅުމަށް، 1199 ރުއްގަސް އުފުރާލަން ހުއްދަދީފައިވެއެވެ )Shah et al, 2018(. އުފުރާލި ރުއްގަސްތައް މެންދޫގައި އަލުން އިންދުމަށް އެސެސްމަންޓުްގައި
Shah et al,( ެލަފާދީފައިވީނަމަވެސް، ރުއްގަސްތަކަށް ޝައުގުވެރިވާ އެހެންބަޔަކު ތިބިނަމަ އެހެން ރަށަކަށް އެ ގަސްތައް ގެންގޮސް އިންދުމުގެ ހުއްދަވެސް އޮތީ ދީފައެވ

 .)2018



2019 ވަނަ އަހަރުގެ އޮކްޓޯބަރ މަހު، މަދަނީ ޖަމްއިއްޔާ ޖަމާއަތްތަކުންވަނީ، މެންދޫއިން އުފުރުމަށް ހުއްދަދީފައިވާ އަދަދަށްވުރެ ގިނައިން ގަސްތައް އުފުރާފައިވާކަމުގެ ކަންބޮޑުވުން
ފާޅުކޮށްފައެވެ )Abdulla, 2019; Save the Maldives; 2019; Azhaar, 2019(. މީހުން ދިރިއުޅޭ ރަށްތަކާއި ހިލާފަށް، އަމިއްލަ ފަރާތްތަކާއި

ކުންފުނިތަކަށް ދޫކޮށްފައި އޮންނަ ރަށްތަކަށް، އެރަށް ހިންގާފަރާތުގެ ހުއްދަނެތި އާންމުންނާއި މީޑިއާތަކަށް ދިޔުމުގެ ހުއްދައެއް ނޯވެއެވެ.
 
މިކަމުގެ ސަބަބުން ރަށަށް ލިބުނު ގެއްލުން ވަޒަންކުރުމަށްޓަކައި، އީޕީއޭއިން ވަނީ ގަސްތައް އުފުރުމުގެ ކުރިންނާއި އޭގެފަހުން ރަށުގެ މަތިން ނަގާފައިވާ ފޮޓޯތައް އަޅާކިޔައި
ދިރާސާކޮށްފައެވެ. ގަސްތައް އުފުރުމުގެ ކުރީގައި އެސެސްމަންޓުް ހަދާފައިވާތީވެ، އޭރުގެ ހާލަތު އަންގައިދޭ މައުލޫމާތު އެސެސްމަންޓު ރިޕޯޓުގައި ހިމަނާފައިވެއެވެ )ފިގަރ 2
ބައްލަވާ(. އެސެސްމަންޓުން ހުއްދަނުދޭ ސަރަހައްދުތަކުން ރުއްގަސް އުފުރާފައިވާކަން ފަހުގެ ފޮޓޯތަކުން ފެނެއެވެ )ފިގަރ 3 ބައްލަވާ(. ނަމަވެސް މިފަދައިން ފޮޓޯތައް

ދިރާސާކޮށްގެން، އުފުރާފައިވާ ގަސްތަކުގެ އަސްލު އަދަދު ނޭގޭތީވެ، މިކަމުގެ ސަބަބުން ލިބުނު ގެއްލުމުގެ އަސްލު މިންވަރު ވަޒަންނުކުރެވެއެވެ. 



މިކަމުގެ ސަބަބުން ރަށަށް ލިބުނު ގެއްލުން ވަޒަންކުރުމަށްޓަކައި، އީޕީއޭއިން ވަނީ ގަސްތައް އުފުރުމުގެ ކުރިންނާއި އޭގެފަހުން ރަށުގެ މަތިން ނަގާފައިވާ ފޮޓޯތައް އަޅާކިޔައި
ދިރާސާކޮށްފައެވެ. ގަސްތައް އުފުރުމުގެ ކުރީގައި އެސެސްމަންޓުް ހަދާފައިވާތީވެ، އޭރުގެ ހާލަތު އަންގައިދޭ މައުލޫމާތު އެސެސްމަންޓު ރިޕޯޓުގައި ހިމަނާފައިވެއެވެ )ފިގަރ 2
ބައްލަވާ(. އެސެސްމަންޓުން ހުއްދަނުދޭ ސަރަހައްދުތަކުން ރުއްގަސް އުފުރާފައިވާކަން ފަހުގެ ފޮޓޯތަކުން ފެނެއެވެ )ފިގަރ 3 ބައްލަވާ(. ނަމަވެސް މިފަދައިން ފޮޓޯތައް

ދިރާސާކޮށްގެން، އުފުރާފައިވާ ގަސްތަކުގެ އަސްލު އަދަދު ނޭގޭތީވެ، މިކަމުގެ ސަބަބުން ލިބުނު ގެއްލުމުގެ އަސްލު މިންވަރު ވަޒަންނުކުރެވެއެވެ. 

4. ގާނޫނީ ގޮތުން ފާހަގަކުރެވޭ ކަންކަން 



މެންދޫގެ ވޭދަނައަށް ބަލާއިރު، ރުއްގަސް އުފުރުން ގާނޫނީ ކުށެއްގެ ގޮތުގައި ބެލެވެއެވެ. އެއީ، އެސެސްމަންޓުން ހުއްދަ ދީފައިވާ މިންވަރަށްވުރެ އިތުރަށް ގަސް އުފުރާފައިވާތީއެވެ.
އަދި ރަށް ހިފާފައިވާ ފަރާތުން އިތުރު ކުށަކަށްވެސްވަނީ އަރައިގަނެފައެވެ. އެއީ ގަސް އުފުރުމުގެ ތެރޭގައި ތިމާވެށީގެ ރައްކާތެރިކޮށްފައިވާ ސަރަހައްދުތަކަށް އަރައިގަނެފައިވުމެވެ. 



އިތުރު ގަސްތައް އުފުރުމުގެ ކުރީގައި ކަމާގުޅުންހުރި މުއައްސަސާތަކާއި، ހުއްދަ ހޯދުމަށް ނުވަތަ އެސެސްމަންޓެއް ހެދުމަށް، މުއާމަލާތްކޮށްފައިނުވެއެވެ. މީގެއިތުރުން، އުފުރާލި
ރުއްގަސްތަކަކީ މެންދޫ ހިފާފައިވާ ފަރާތުގެ މުދަލެއްނޫނެވެ. އެއީ ބަންޑާރަ ރުއްގަސްތަކެވެ. ނުވަތަ ދައުލަތުގެ މުދަލެވެ. އެހެންކަމުން މިރުއްގަސްތަކުގެ މައްޗަށް ރަށް ކުއްޔަށް ހިފާފައިވާ

ފަރާތުގެ އެއްވެސް ގާނޫނީ ހައިސިއްޔަތެއް ނެތެވެ. ނަމަވެސް އީޕީއޭއިން ނެރުނު އާންމު ބަޔާނުގައި މިކަން ފާހަގަކޮށްފައި ނުވެއެވެ.
  

20 ނޮވެމްބަރު 2019 ގައި، ތިމާވެށްޓަށް ދޭ ގެއްލުންތަކަށް ޖޫރިމަނާ ކަނޑައެޅުމާއި ބަދަލު ހޯދުމުގެ ގަވާއިދު )2011( އަދި ދިވެހިރާއްޖޭގެ ތިމާވެށި ރަށްކާތެރިކޮށް
ދެމެހެއްޓުމާބެހޭ ޤާނޫނު )1993( އަށް ރިއާޔަތްކޮށް، އީޕީއޭއިންވަނީ ހަސަން އާދިލް 275،000 ރުފިޔާއިން ޖޫރިމަނާ ކޮށްފައެވެ. ނަމަވެސް، އެސެސްމަންޓް ގަވާއިދު
)2011( ގެ 6 ވަނަ ބާބުގެ އެއްވަނަ މާއްދާގައި ބަޔާންކޮށްފައިވާ ފަދައިން، އެސެސްމަންޓެއް ނެތި އަމަލުތަކެއް ހިންގާފައިވާތީ ހަސަން އާދިލް އިތުރު 20،000 ރުފިޔާއިން
ޖޫރިމަނާ ކުރެވޭނެއެވެ. 275،000 ރުފިޔާގެ ޖޫރިމަނާ ދައްކަން ދީފައިވަނީ 30 ދުވަހުގެ މުހުލަތެކެވެ. ނަމަވެސް އީީޕީއޭއާއި ސުވާލުކުރުމުން، 20 ނޮވެމްބަރު 2019 ގައި
ކުރި މި ޖޫރިމަނާ އަދި ދައްކާފައިނުވާކަންވަނީ ހާމަކޮށްފައެވެ. އަދި މިފައިސާ ހޯދުމަށް ދައުވާކޮށްދިނުމަށް އެދި އީޕީއޭއިންވަނީ އެޓަރނީ ޖެނެރަލްގެ އަރިހުގައި އެދިފައެވެ. ފާހަގަކޮށްލެވޭ

އަނެއްކަމަކީ، މި މައްސަލައިގައި މެންދޫ ކުއްޔަށް ހިފި ހަސަން އާދިލް ފިޔަވާ، އެހެން ފަރާތަކާމެދު އެއްވެސް ފިޔަވަޅެއް މިހާތަނަށް އަޅާފައިނުވާކަމެވެ. 



5. މިކަން ތަކުރާރުވުމުގެ ފުރުސަތު 
އިތުރު ރަށްތަކާއި ފަޅުތައް ހިއްކަމުންދިޔުމަކީ ގާނޫނާއި ގަވާއިދާއި ހިލާފު މިފަދަ އަމަލުތައް ތަކުރާރުވުމުގެ ފުރުސަތު ބޮޑުވާނެ ކަމެކެވެ. 2019 ވަނަ އަހަރު ޖޫން މަހު އީޕީއޭއިން
އިއުލާން ކޮށްފައިވާގޮތުން ބިން ހިއްްކުމުގެ މަޝްރޫއުތަކަށް ގަސްގަހާގެހީގެ ޕްލޭނެއް ހުށަހަޅަންޖެހޭނެއެވެ )Ali, 2019(. ނަމަވެސް، ގުޅީފަޅު މިހާރު ހިއްކަމުންދަނީ މި އިއުލާނާ
Shah( ެހިލާފަށް ގަސްގަހާގެހީގެ ޕްލޭނެއް ހުށަނާޅައެވެ. ސަބަބެއް ކަމުގައި ބަޔާންކޮށްފައިވަނީ އެފަދަ ޕްލޭނެއް މިވަގުތަށް މުހިންމު ނޫންކަމަށާއި، ފަހުން ޕްލޭން ހުށައަޅާނެ ކަމަށެވ
et al, 2018(. އަދި މިފަދަ ގަސްގަހާގެހީގެ ޕްލޭނެއް ހުށައަޅާއިރު، މަތިން ނަގާފައިވާ ފޮޓޯ ހިމެނުމަށް އީޕީއޭގެ ފަރާތުން އަންގާނެ ގާނޫނީ ހަމައެއް ނެތުމަކީވެސް ފާހަގަކޮށްލެވޭ

ގާނޫނީ ގޮންޖެހުމެކެވެ.



2014 ވަނަ އަހަރު، ގިނަ އަދަދެއްގެ ފަޅުތަކާއި ފަޅުރަށްތައް ރިސޯޓުތައް ތަރައްގީކުރުމަށާއި ޒިރާއީ ބޭނުންތަކަށް ކުއްޔަށްދީފައިވެއެވެ. މީގެ ސަބަބުން މިހާތަނަށް އަތްނުލައިހުރި
ގުދުރަތީ ފަޅުތަކުގެ އަގު ގެއްލިދިއުމަށް މަގުފަހިވެއެވެ. އަދި ބިމާއި ފަޅު ހިއްކައިގެން ތަރައްގީކުރާ ރިސޯޓުތައް ޒީނަތްތެރި ކުރުމަށް ފަޅު ރަށްތަކުން ގާނޫނީ އިމުގެ ބޭރުން ގަސް
ނެގުމުގެ ސަބަބުން އެ ރަށްތަކަށް ގެއްލުންވެއެވެ. ލ. މެންދޫގައި ގަސް "ފޭރިގަތުމުގެ" މި އަމަލަކީ ވަކިން ހިންގާފައިވާ އެންމެ އަމަލެއް ނޫނެވެ. މިފަދަ އަމަލުތައް ވ. ފުލިދޫގައިވެސް

  .)Ibrahim, 2018( ެހިންގާފައިވެއެވ



6. މޮނީޓަރުކުރުން
 ދިވެހިރާއްޖޭގެ ތިމާވެށި ރައްކާތެރިކޮށް ދެމެހެއްޓުމާބެހޭ ގާނޫނު )1993( ގެ ދަށުން ހަދާފައިވާ ރުއްގަސް ކެނޑުމާއި އުފުރުމާއި، ކޮނެގެންނެގުން އަދި އެއްރަށުން އަނެއް ރަށަށް
ގެންދިއުމާ ބެހޭ ގަވާއިދުގައި ބަޔާންކޮށްފައިވާ ގޮތުން ރަށަކުން ނަގާ ކޮންމެ ގަހަކަށް ނުވަތަ ރުކަކަށް، އެރަށެއްގައި އިތުރު ދެގަސް އިންދައި ހައްދަންވާނެއެވެ. ނަމަވެސް، މިކަން ބަލާނެ

އެކަށީގެންވާ ނިޒާމެއް ނެތުމުން، މެންދޫގައި އިތުރު ގަސްތައް އިންދިކަން ނުވަތަ ނޫންކަން އެނގޭކަށް ނެތެވެ. 



މިއުސޫލު ތަންފީޒު ކުރަންޖެހެނީ ގަސްގަހާގެހި އުފުރުމުގެ ސަބަބުން ލިބޭ ގެއްލުން ފޫބެއްދުމަށެވެ. ތިމާވެށްޓާގުޅޭ ކުށުގެ އަމަލެއް ހިންގައިފިނަމަ، އެކަމަކަށް އޮންނަ އަދަބު ދިނުމުގެ
އިތުރުން، ތިމާވެއްޓަށް ލިބުނު ގެއްލުން ފޫބެއްދުމަށް އަހަންމިއްޔަތުކަން ދޭންޖެއެވެ. މިގޮތުން އާ ގަސް އިންދައި ހައްދާތޯ ބަލައި އެކަން މޮނީޓަރު ކުރަންޖެހެއެވެ. 



މިނިސްޓްރީ އޮފް ފިޝަރީސް އެންޑް އެގްރިކަލްޗަރުން ޒިރާއީ ބޭނުންތަކަށް ރަށްތައް ކުއްޔަށް ދޫކުރާުއިރު، މިކަން މޮނީޓަރު ކުރުމުގައި މި މިނިސްޓްރީއަށް އިސްދައުރެއް

އަދާކުރެވިދާނެއެވެ. 

www.transparency.mvދިރާސީ ވޭދަނަ 1 : ލ. މެންދޫއިން ގަސްގަހާގެހި އުފުރައި ނެގުން 

.

.

.






ފާސްކުރެވިފައިވާ މުއްދަތު ހަމަނުވާ އެސެސްމަންޓެއް އޮތް ނަމަ ރުއްގަސް ނަގަނީ އެސެސްމަންޓާއި އެއްގޮތަށްތޯ ނުވަތަ ރުއްގަސް ގަވާއިދުގެ ދަށުން ދޫކުރެވިފައިވާ ހުއްދައާއި

އެއްގޮތްވާ ގޮތަށްތޯ ބެލުން.

 ރުއްގަސް ގަވާއިދުގެ ދަށުން ދޫކުރެވިފައިވާ ހުއްދައާއި އެއްގޮތްވާ ގޮތަށްތޯ ބެލުން. 

 ރުއްގަސް ނެގުމަށް ހުއްދަދީފައިވާ ސަރަހައްދުގެ ބޭރުން އެއްވެސް ގަހެއް ނަގާފައިވޭތޯ ބެލުން.

 ރުއްގަހާއި އެކު ރަށްރަށުން ގިނަ އަދަދެއްގެ ކަޅު ފަސް ބޭރުނުކުރުން.

7. ގުޅުންހުރި އެހެނިހެން މައްސަލަތައް 
އެސެސްމެންޓު ރިޕޯޓުގައިވާ ގޮތުން، ރަށް ހަސަން އާދިލްއަށް ދޫކުރުމުގެ ކުރިން ރަށް ހިފި ފަރާތުންވެސް ވަނީ ރުށް ކަނޑާފައެވެ. ނަމަވެސް، އެކަމާގުޅޭ އެސެސްމަންޓެއް އީޕީއޭގެ
ޑޭޓާބޭސްއަކުން ފެންނާކަށް ނެތެވެ. އެހެންކަމުން އޭރު ރަށް ހިފާފައިވާ ފަރާތުން ރުށް ކެނޑުމުގެ ކުރިން އެސެސްމެންޓް ރިޕޯޓެއް ހުށަހެޅިކަމެއް ނުވަތަ ނޫންކަމެއް ސާފެއްނުވެއެވެ.
އީއައިއޭ ގަވާއިދު )2007( ގެ ދަށުން އެސެސްމެންޓަކާ ނުލާ މިފަދަ ހަރަކާތެއް ހިންގުމަކީ ކުށެކެވެ. އެހެންކަމުން ކުރިން ރަށް ހިފާފައިވާ ފަރާތުން މިކުށަށް އަރައިގަނެފައިވާނަމަ،

އެފަރާތް ޖޫރިމަނާކުރެވޭނެއެވެ. ކަންމިހެންއޮތް ނަމަވެސް، އީޕީއޭ އިން މިކަމާ ގުޅިގެން އެއްވެސް ފިޔަވަޅެއް އެފަރާތާ ދެކޮޅަށް އަޅާފައެއްނުވެއެވެ. 



މީގެ އިތުުރުން، މެންދޫގެ ބިން މީގެ ކުރިން ސާފުކޮށްފައިވުމުން، ހަސަން އާދިލް ރަށާ ހަވާލުވެ ޕްރޮޖެކްޓް ހިންގުމަށް ބިން ސާފުކުރަންޖެހޭ މިންވަރު މާ ބޮޑުތަނުން ކުޑަވާނެއެވެ. އެހެން
ނަމަވެސް، އެސެސްމެންޓުގައި ނެގުމަށް ލަފާދީފައިވާ މިންވަރަށްވުރެ ގިނައިންވަނީ ރުށް އުފުރާފައެވެ. އެސެސްމަންޓް ރިޕޯޓުގައި އިތުރަށް ބަޔާންކޮށްފައިވާ ގޮތުން، މަޝްރޫއު
ނިމުމުން ތިމާވެށީގެ މޮނީޓަރިންގ ރިޕޯޓެއް އީޕީއޭއަށް ހުށަހަޅަންޖެހެއެވެ.  ނަމަވެސް، އީޕީއޭއާ ސުވާލުކުރުމުން، މިހާތަނަށް އައިއިރު މެންދޫގެ ވޭދަނައާ ގުޅޭ އެއްވެސް މޮނިޓަރިންގ

ރިޕޯޓެއް އީޕީއޭއަށް ހުށަހަޅާފަައެއްނުވެއެވެ. މިފަދަ ރިޕޯޓުތަކަކީ ވަރަށް ގިނަ ފަހަރު ހުށަހެޅުން ލަސްވާ، ނުވަތަ އެއްގޮތަކަށްވެސް ހުށަނާޅާ އެއްޗެކެވެ. 
  

އޭގެ އިތުރުން، އެކި ފަހަރުމަތިން މެންދޫއިން ތަކުރާރުކޮށް ރުއްގަސް ނެގުމުގެ ސަބަބުން ރަށަށް ކޮށްފައިވާ އަސަރުތައް އެސެސްމެންޓް ރިޕޯޓުގައި ހިމަނާފައެއްނުވެއެވެ. މިގޮތަށް ގިނަ
އަދަދެއްގެ ގަސްގަހާގެހި ކެެނޑުމަކީ އެ ގަސްގަހަށްް ބަރޯސާވާ ދޫނިސޫފާސޫއްޕާއި ވަލުޖަނަވާރުތަކަށްވެސް ނޭދެވޭ އަސަރުކުރާނެކަމެކެވެ. ދިވެހިރާއްޖެއިން ފެންނަނީ މަދު ބާވަތެއްގެ
ރުއް ކަމުން، މި ބާވަަތްތައް ދެނެގަނެ ރައްކާތެރިކުރުމަކީ މުހިންމުކަމެކެވެ. ނަމަވެސް މެންދޫގެ ވޭދަނައާ ގުޅޭ ގަސްގަހާގެހީގެ ބާވަތްތަކުގެ ނުވަތަ އެ ސަރަހައްދުގައި ދިރިއުޅޭ
)FAO( ްދިރޭތަކެތީގެ އެއްވެސް މައުލޫމާތެއް އެސެސްމެންޓުގައި ހިމަނާފައެއް ނުވެއެވެ. ފާހަގަކޮށްލެވޭ އަނެއް ކަމަކީ، ދި ފުޑް އެންޑް އެގްރިކަލްޗަރަލް އޯގަނައިޒޭޝަނުނ
ދިވެހިރާއްޖޭގައި ހުރި ގަސްތަކާއި ވަލުތައް )forest( ދެމެހެއްޓެނެވި ގޮތެއްގައި ބެލެހެއްޓުމަށް ފޮރެސްޓްރީ ގާނޫނެއް ހަދަން ހުށަހަޅާފައިވީނަމަވެސް، އެފަދަ ގާނޫނެއް

 .)Thupalli, 2009( ެދިވެހިރާއްޖޭގައި އަދި ނެތްކަމެވ



ރުއްގަސް އެއްތަނުން އަނެއްތަނަށް ގެންދިއުމުގައި ރިސޯޓު ތަރައްގީ ކުރާ ފަރާތްތަކުންނާއި، ބްރޯކަރުންނާއި، ކޮންޓްރެކްޓަރުންނާއި، ރުއްގަސް އުފުލާ އުޅަނދު ފަހަރުތަކާއި
.)Masood, 2019( ެކައުންސިލްތަކުގެ ބައިވެރިވުން ހިމެނެއެވެ. އެގޮތުން، މެންދޫއިން ނެގި ރުއްތައް ގެންގޮސްފައިވަނީ 9 ރިސޯޓު ތަރައްގީކުރުމަށް ހިިއްކި އެނބޫދޫފަޅަށެވ
ނަމަވެސް މެންދޫގެ މައްސަލައިގައި އީޕީއޭއިން ކުރި ތަހުގީގުގައި މިކަމުގައި ބައިވެރިވި ފަރާތްތަކުގެ ގާނޫނީ ޒިންމާ އަދި އެފަރާތްތަކަށް ފިޔަވަޅުއެޅުމާއި ގުޅޭ އެއްވެސް ބައެއް

ހިމަނާފައެއްނުވެއެވެ. 



6 ނޮވެމްބަރ 2018 ގައި އީީޕީއޭއިން އާންމުކުރި ބަޔާނެއްގައި، ރުއްގަސް ކެނޑުމާއި އުފުރުމާއި، ކޮނެގެން ނެގުން އަދި އެއްރަށުން އަނެއް ރަށަށް ގެންދިއުމާ ބެހޭ
ގަވާއިދަށް ރިއާޔަތްކޮށް، ގަސް ނެގުމުގެ ކުރިން ހުއްދަ ހޯދަންޖެހޭކަން ހަނދާންކޮށްދީފައިވެއެވެ )article 5, clause 5, EPA, 2019c(. މި

ބަޔާނުގައިވާގޮތުން، މި ހުއްދަ ދިނުމުގެ ބާރު ކައުންސިލްތަކަށް ލިބިގެނެއްނުވެއެވެ. އަދި އީޕީއޭއިން އެދިފައިވަނީ ތިރީގައިވާ ގޮތަށް އަމަލުކުރުމަށެވެ: 

.1

.2

.3

.4




މިފަދަ ގިނަ އުސޫލުތަކެއް ހެދިފައިވީނަމަވެސް، ރިސޯޓުތަކާއި، ބްރޯކަރުންނާއި، އުޅަނދުފަހަރުގެ ހިދުމަތް ފޯރުކޮށްދޭ ފަރާތްތަކުގެ އިތުރުން ތަންފީޒީ އިދާރާތަކާއި އީއައިއޭ
ކޮންސަލްޓަންޓުންނާއި ދެކޮޅަށް ގިނަ ތުހުމަތުތަކެއް ކުރެވެއެވެ. އޭގެ ތެރޭގައި، މިފަރާތްތައް ގުޅިގެން ގަވާއިދާއި ހިލާފަށް ގަސްގަހާގެހި އުފުރާ އޭގެ ވިޔަފާރިކުރުމަށް މަގުފަހިކުރާކަަމުގެ

ތުހުމަތު ހިމެނެއެވެ. މިފަދަ މައްސަލަތަކުން ހިންގުމުގެ އޮނިގަނޑު އަދި ތަންފީޒީ ނިޒާމުގައި ހުރި އިދާރީ އަދި ގާނޫނީ ހުސްކަން ހާމަވެގެންދެއެވެ. 

8. ނިންމުން 



މެންދޫގެ މައްސަލައިގައި މަދަނީ ޖަމްއިއްޔާތަކުން އަޑުއުފުލާ އެކަމާ ގުޅޭ މީޑިއާ ރިޕޯޓުތަކާއެކީ އީޕީއޭއިން މި މައްސަލަ ބަލާ، ދެއްކުމަށް ކަނޑައެޅި ޖޫރިމަނާއަކީ ރަށް ކުއްޔަށް ނެގި

ފަރާތުން އީއައިއޭ އެސެސްމެންޓާ ހިލާފަށް އަމަލުކޮށްފައިވާތީ ކަނޑައެޅި ޖޫރިމަނާއެކެވެ. މިފަދަ ކުށްތައް ތަކުރާރުވުމުގެ ފުރުސަތު ހަނިކުރުމަށް ހަރުދަނާ މޮނިޓަރިންގ ނިޒާމުތައް

ގާއިމުކުރުން މުހިންމެވެ. އަދި މިފަދައިން ހިންގޭ ކުށްތައް އަވަސްމިނެއްގައި ބަލާ، ފިޔަވަޅުއަޅުން މުހިންމެވެ. އެހެން ނަމަވެސް، ތިމާވެށީގެ ކުށްތައް ހުއްޓުވުމަށް އީޕީއޭ އިން ގައިޑްލައިން

އެކުލަވާލުމަކުން ނުފުދޭކަން ފާހަަގަކުރަމެވެ  . ރުއްގަސް ނެގުމާއި، އެއްތަނުން އަނެއްތަނަށް ގެންދިޔުމަކީ ގިނަ ބަޔަކު ޝާމިލުވެގެން ކުރެވޭ ކަމެއްކަން ސާފުއިރު އޮނިގަނޑު

ހަރުދަނާކޮށް އެއާއެކީ މޮނިޓަރިންގ އަދި ތަންފީޒީ ނިޒާމު ވަރުގަދަކުރަންޖެހެއެވެ. އަދި މިފަރާތްތަކުން ގަވާއިދާއި ހިލާފަށް ހިންގާ އަމަލުތަަކަށް ބަލާ ދެވޭ އަދަބަކީ ނުވަތަ ޖޫރިމަނާއަކީ

އެފަރާތްތައްް ޖަވާބުދާރީކޮށް ދެވަނަ ފަހަރަށް މިފަދަ އަމަލެއް ތަކުރާރު ނުވާނެކަން ކަށަވަރުކުރާ އަދަބުތަކަށް ވާންޖެހެއެވެ. އަދި މިފަދަ ކުށްތައް ރިޕޯޓުކުރުމުގައިި ރައްޔިތުންގެ

ހޭލުންތެރިކަން އިތުރުވުން މުހިންމު ދައުރެއް އަދާކުރާނެކަން ބަލައިގަތުމަކީ މުހިންމުކަމެކެވެ.     

